
Usaha Promosi ASEAN Buka Perubahan Positif Antara 

Negara Anggota 

 

MELAKA, 20 Nov (Bernama) -- Usaha kerajaan mempromosikan ASEAN menerusi 

pelbagai medium dilihat mampu membuka pelbagai perubahan positif dalam 

pembangunan dan kemajuan masyarakat, ekonomi, mentaliti serta hubungan dua 
hala antara negara anggota. 

 

Timbalan Menteri Sains, Teknologi dan Inovasi Datuk Dr Abu Bakar Mohamad 

Diah berkata pendedahan yang secukupnya berkaitan negara anggota ASEAN 

penting bagi memastikan Malaysia sentiasa bergerak seiring dengan negara 

anggota lain dan tidak ketinggalan dalam apa juga bidang. 

 
Beliau berkata negara yang membangun seperti Malaysia tidak boleh bersendirian, 

sebaliknya memerlukan sokongan dan kerjasama menyeluruh dengan negara 

anggota ASEAN agar dapat bersaing atau setaraf dengan mereka dalam bidang 
tertentu. 

 
"Paling penting hubungan erat antara 10 anggota ASEAN ini mampu membuka 

peluang pekerjaan, perdagangan dan perniagaan yang sangat luas dan membantu 

pertumbuhan ekonomi anggota ASEAN," katanya kepada pemberita selepas 
merasmikan penutupan Program ASEAN@Community anjuran Jabatan Penerangan 

di sini, Ahad. 

 
Program ASEAN@Community di bawah pakej ASEAN@Yourfingertips merupakan 

satu kaedah yang amat mudah, ringkas dan senang bagi mengenali negara ASEAN 
dalam tiga pendekatan iaitu 'penglibatan', 'menyebarkan ilmu pengetahuan' dan 

'pembelajaran visual' dan ia akan dilaksanakan secara berperingkat di seluruh 

negara. 
 

Abu Bakar berkata masyarakat di negara ini sekurang-kurangnya perlu mempunyai 

pengetahuan asas berkaitan pelbagai aspek, termasuk cara hidup, adat dan budaya 
masyarakat negara jiran serta bentuk muka bumi mereka agar hubungan dua hala 

yang terjalin dapat diperkukuhkan. 
 

Beliau berkata banyak manfaat mampu dikecapi melalui perjanjian yang termeterai 

antara negara anggota ASEAN sekaligus dapat membentuk komuniti ASEAN yang 
mampan merangkumi pelbagai sektor dan aspek pembangunan. 



 

"Malaysia sebagai satu daripada ekonomi terkuat dalam ASEAN akan meraih 
pelbagai manfaat dan perangsang pembangunan seperti pertumbuhan dalam 

permintaan pasaran dan pertumbuhan daya saing perniagaan," katanya. 

 
Dalam perkembangan lain, Abu Bakar berkata perhimpunan Bersih 5.0 yang 

berlangsung semalam disifatkan sebagai satu suara kuat yang tidak didengari rakyat 
kerana ia bukan sahaja gagal mencapai matlamat menjatuhkan kerajaan malah 

merupakan perbuatan sia-sia kepada negara. 

 
Anggota Parlimen Tangga Batu itu berkata penganjuran perhimpunan berkenaan 

hanya memecah-belahkan perpaduan serta keamanan dalam kalangan masyarakat 

berbilang kaum di negara ini serta mengganggu perkembangan ekonomi setempat 
dan menjejaskan aktiviti harian masyarakat. 

 
-- BERNAMA 

Govt's Efforts To Promote ASEAN Brings Positive 

Changes 

 

MELAKA, Nov 20 (Bernama) -- The government's efforts to promote ASEAN through 

various medium, including programmes organised by the Information Department, 

are capable of bringing positive changes the development and progress of the 
community, economy, mentality and bilateral relations among member countries. 

 

Science, Technology and Innovation Deputy Minister Datuk Dr Abu Bakar 

Mohamad Diah said adequate exposure on ASEAN neighbouring countries was 

important for Malaysia to move in tandem and not left behind by other member 

countries. 

 
"A developing country like Malaysia cannot be alone. Instead, we need the support 

and cooperation from other ASEAN countries to be able to compete with them. 

 
"Most important, the close relations among the 10 ASEAN member countries is 

capable of opening opportunities for employment, trade and business to boost 
economic growth in the region," he told reporters after closing the 

ASEAN@Community programme at Pantai Puteri, here, Sunday. 

 
He said Malaysians should at least have basic knowledge on various aspects, 

including lifestyle, customs and culture of the people in neighbouring countries. 

 
Organised by Information Department, the ASEAN@Community program under the 

ASEAN@Yourfingertips package, offers simple, concise and easy method to 
recognise the ASEAN countries. 

 

-- BERNAMA 

